
15. október 2014

Varðar erindi til Fjárlaganefndar Alþingis frá bæjarstjórn Stykkishólmsbæjar.

Bæjarstjórn Stykkishólmsbæjar þakkar Fjárlaganefnd Alþingis fyrir að gefa bæjarfulltrúum tækifæri til 
þess að mæla fyrir beiðni um framlög á Fjárlögum ársins 2015 til verkefna sem varða samfélagið í 
Stykkishólmi mjög miklu.

Með þessu bréfi eru tvö fylgiskjöl. Efni þeirra verður kynnt fyrir nefndinni. Þar er að finna stutta 
lýsingu á viðkomandi verkefnum sem eru sameiginleg viðfangsefni Stykkishólmsbæjar og viðkomandi 
ráðuneyta. Þau eiga því að njóta fjárframlaga úr ríkissjóði í samræmi við lög og eða samninga milli 
ríkis og bæjar enda hafi Alþingi samþykkt framlög til viðkomandi verkefna.

1. Loka skýrsla starfshóps heilbrigðisráðherra um „samstarf Stykkishólmsbæjar, 
Heilbrigðisstofnunar Vesturlands og velferðarráðuneytis um samþættingu stofnanaþáttar 
öldrunarþjónustu".

2. Minnisblað til þingmanna Norðvesturkjördæmis frá bæjarstjóranum í Stykkishólmi. Efni þessa 
minnisblaðs var kynnt á fundi sem þingmenn áttu á Akranesi með sveitarstjórnarmönnum af 
Vesturlandi 3. október 2014.

Það er von bæjarstjórnar Stykkishólmsbæjar að Fjárlaganefnd taki þessi erindi til jákvæðrar afgreiðslu 
svo tryggja megi framgang þeirra til hagsbóta fyrir íbúa Stykkishólmsbæjar.

Virðingarfyllst,

Sturla Böðvarsson bæjarstjóri Stykkishólmsbæjar

Fylgiskjöl: 1.) Minnisblað til þingmanna

2.) Loka skýrsla starfshóps heilbrigðisráðherra.

MINNISBLAÐ til þingmanna Norðvesturkjördæmis

Frá bæjarstjóranum í  Stykkishólmi

1. Hafnargerð.

Deiliskipulag hafnarsvæðis, ferjuaðstaðan, sjóvarnir, viðhald stofnbrautar.

Við endurskoðun Samgönguáætlunar verði eftirfarandi verkefni tekin inn í áætlun.

a) Unnið er að nýju deiliskipulagi hafnarinnar vegna vaxandi umferðar ferðamanna. Fjölga þarf 
bílastæðum og bæta aðstöðu farþegabáta. Stefnt að því að markaðssetja höfnina fyrir smærri 
skemmtiferðaskip.

b) Gera verður ráð fyrir dýpkun hafnarinnar einkum við ferjubryggju.

c) Vaxandi flutningar með ferjunni og aukin umferð um höfnina kallar á stöðugar endurbætur 
ferjuhafnar.

d) Gerð verði ný áætlun um sjóvarnir með ströndinni innan hafnarsvæðis.

e) Mikil þörf er fyrri viðgerðir á veginum i genum bæinn að ferjuhöfn.

f) Samningur Vegagerðar við sveitarfélagið vegna viðhalds stofnbrautar í gegnum bæinn er 
óviðunandi. Auka þarf fjárveitingar.

2. Fjölbrautaskóli Snæ fellinga.

a) Fjölbrautaskóli Snæfellinga skiptir miklu máli fyrir Snæfellinga og íbúa á sunnanverðum 
Vestfjörðum. Tryggja þarf fjárveitingar.

b) Taka þarf upp samning um húsnæði FSN sem gerður var árið 2003 milli 
menntamálaráðuneytis og eignarhaldsfélagsins Jeratúns ehf. sem er í eigu sveitarfélaganna. 
Breyttar aðstæður gera það að verkum að endurmeta þarf forsendur samningsins.

Sjúkrahús HVE í Stykkishólmi

Vinnuhópur sem ráðherra skipaði um samþættingu öldrunarþjónustu og eflingu Bak og 
hálsdeildar hefur skilað skýrslu. Vinnuhópurinn leggur til að hjúkrunardeildin á 
Dvalarheimilinu verði sameinuð Sjúkrahúsi HVE. Með því næst mikli hagræðing sem nýta má 
til þess að efla aðra starfsemi.

Ljúka þarf hönnun breytinga í sjúkrahúsinu svo koma megi framkvæmdum af stað sem fyrst.

Framkvæmdum við að Ijúka endurbyggingu eldhúss og matsal verður lokið fyrir áramót og 
mun það breyta starfseminni mikið og auðvelda þær breytingar sem að er stefnt.

Sjúkrahúsið þarf að fá heimild til þess að ráða lækni að Bakdeildinni. Fjöldi sjúklinga er á 
biðlista um að komast i meðferð læknis og sjúkraþjálfara vegna bakverkja. Öll aðstaða er til 
staðar og sundlaugin og hið heilnæma vatn sem þar er skapa sérstök skilyrði til lækninga að 
mati lækna og sjúkraþjálfara.

Náttúrustofa Vesturlands

Tryggja þar fjárframlög til starfsemi Náttúrustofunnar. Hlutur ríkisframlags er einungis hluti 
þeirra tekna sem reksturinn byggir á. Verkefni vegna vöktunar og úrvinnslu rannsóknargagna 
eru vaxandi.

Skertar útsvarstekjur vegna starfsmanna á sjúkrastofnunum.

Vegna þeirrar þróunar að læknar sem starfa hjá verktakafélögum sinni læknavöktum á 
sjúkrastofnunum fjarri lögheimili skerðast útsvarstekjur sveitarfélaga. Óhjákvæmilegt er að 
taka þetta mál upp og breyta lögum svo tryggja megi eðlilega hlutdeild í útsvarstekjum.

Fjarskipti.

Leggja þarf áherslu á að fjárskiptafélögum verði gert að sinna uppbyggingu innviða 
fjarskiptanna. Ljósleiðari sem var lagður í allar götur bæjarins með hitaveitulögnum er ekki 
nýttur.

Stykkishólmi, 3.október 2014 

Sturla Böðvarsson

Bæjarstjóri Stykkishólmsbæjar 

sturla(5)stykkisholmur.is



Samþætting stofnanaþáttar öldrunarþjónustu í Stykkishólmi 
Skýrsla starfshóps

Inngangur
Þann 5. maí 2014 skipaði Kristján Þór Júlíusson heilbrigðisráherra þriggja manna starfshóp sem varfalið 
það verkefni að gera tillögur um „samstarf Stykkishólmsbæjar, Heilbrigðisstofnunar Vesturlands og 
velferðarráðuneytis um samþættingu stofnanaþáttar öldrunarþjónustu". Starfshópnum var ætlað að 
styðjast við skýrslur og samantektir sem unnar hafa verið á síðustu misserum varðandi 
endurskipulagningu öldrunarþjónustu i Stykkishólmi. í skipunarbréfi kom fram að ráðuneytið vænti þess 
að tillögur starfshópsins styrki alla starfsemi HVE í Stykkishólmi.
Starfshópurinn átti að skila tillögum eigi siðar en 31. ágúst 2014. Áfangaskýrsla var send 26. ágúst og 
óskað eftir fresti til að skila endanlegum tillögum.

í starfshópinn voru skipuð:
Jóhanna Fjóla Jóhannesdóttir, tilnefnd af HVE, formaður 
Lárus Ástmar Hannesson, tilnefndur af Stykkishólmsbæ 
Sturla Böðvarsson, án tilnefningar 
Varamenn
Hrafnhildur Jónsdóttir, tilnefnd af HVE 

Guðlaug Ágústsdóttir, tilnefnd af Stykkishólmsbæ

Starfshópurinn hélt átta fundi og fór að auki ásamt fulltrúum bæjarstjórnarinnar í Stykkishólmi í 
heimsókn á hjúkrunar- og dvalarheimilið Brákarhlíð og fékk góða kynningu á starfsemi og skipulagi. Þá 
hélt hópurinn kynningarfund um niðurstöðu starfshópsins, þangað voru boðaðir stjórnendur frá HVE í 
Stykkishólmi, dvalarheimilinu og Stykkishólmsbæ.

Starfshópurinn studdist við eftirtaldar skýrslur og teikningar:
❖  Endurskoðun starfsemi Heilbrigðisstofnunar Vesturlands í Stykkishólmi (júni 2011).
❖  Uppbygging á þjónustu og búsetuúrræðum fyrir aldraða og fatlaða í Stykkishólmsbæ (febrúar 

2010).

❖  Niðurstöður verkefnahóps um rekstrarlegar hliðar mögulegs samstarfs um þjónustu við fólk í 
hjúkrunar- og dvalarrýmum í Stykkishólmi (febrúar 2012).

❖  Teikningar frá ARKIS (2012 og 2013).
❖  Hugmyndir um endurinnréttingu á St. Franciskusspítalanum í Stykkishólmi (Ægir B. Jóhannsson, 

umsjónarmaður fasteigna HVE Stykkishólmi, júní 2014)
❖  Skipulag hjúkrunarheimila: Lágmarksviðmið um byggingu og starfsemi hjúkrunarheimila og 

hjúkrunarrýma (önnur útgáfa, júní 2014)



Allt frá þvi St. Franciskusreglan hóf rekstur spítalans í Stykkishólmi árið 1935 hefur öldrunarþjónusta og 
almenn sjúkrahúsþjónusta verið veitt þar og var starfssvæði þeirrar þjónustu til skamms tíma allt 
Snæfellsnesið. Auk almennrar sjúkrahúsþjónustu hefur frá árinu 1992 verið starfrækt sérhæfð deild fyrir 
fólk með háls- og bakvandamál. í dag er spítalinn hluti af Heilbrigðisstofnun Vesturlands. Árið 1978 
hófst rekstur Dvalaheimilis aldraðra á vegum Stykkishólmsbæjar þar sem rekið hefur verið 
hjúkrunarheimili og dvalarheimilisþjónusta.

Árið 2011 skipaði Guðbjartur Hannesson velferðarráherra nefnd sem hafði það meginhlutverk að fjalla 
um framtíð háls- og bakdeildar í Stykkishólmi, mögulegar breytingar á rekstrarfyrirkomulagi 
einingarinnar og samspil við aðra starfsemi stofnunarinnar á staðnum. Nefndin fór yfir alla þætti og 
skilaði skýrslu ásamt tillögum um endurskoðun starfsemi Heilbrigðisstofnunar Vesturlands (HVE) í 
Stykkishólmi. í skýrslunni kom fram að húsnæði dvalarheimilisins í Stykkishólmi væri komið til ára sinna, 
endurbóta væri þörf og húsnæðið ófullnægjandi miðað við nútímakröfur. Þá kom fram að húsrými á 
HVE væri meira en þörf er á fyrir almenna heilbrigðisþjónustu í Stykkishólmi enda sniðið að 
rekstrarháttum fyrri tíma þegar legutími var yfirleitt langur og meira gert af því að leggja fólk inn á 
sjúkrahús. Nefndin komst að þeirri niðurstöðu að rekstur hjúkrunarrýma á tveimur stöðum í 
Stykkishólmi gæti ekki talist rekstrarvænt fyrirkomulag og taldi að best væri að styrkja þá starfsemi með 
samruna í húsnæði HVE.

í apríl 2013 fundaði þáverandi velferðarráðherra með starfsfólki og gestum HVE þar sem kynntar voru 
breytingar sem fyrirhugaðar voru á starfsemi í húsakynnum HVE í Stykkishólmi. Stefnt var að 
sameiningu dvalar- og hjúkrunarheimilisins í bænum og þjónustu HVE í húsinu. Unnið hafði verið að 
málinu frá árinu 2011 og fyrir lágu aðalteikningar og kostnaðaráætlun að umfangsmiklum 
framkvæmdum sem hefjast áttu sumarið 2013. Veitt var heimild til þess að hefja framkvæmdir við 
fyrsta áfanga með endurnýjun aðstöðu mötuneytis á 1. hæð en ekki tókst að Ijúka því verki á árinu 2013 
og var verkið boðið út og er þess að vænta að þessum áfanga verði lokið í ár og eldhús og matsalur 
tekinn í notkun.

Á sjúkrahúsi HVE í Stykkishólmi hefur starfsemin verið svo sem hér segir: 7 hjúkrunarrými, 3 sjúkrarými 
og 13 rúm fyrir þá sem njóta þjónustu Háls og- bakdeildar. Samtals 23 rúm. Á Dvalarheimili aldraðra eru 
13 hjúkrunarrými og 5 dvalarrými. Samtals 41 rúm á báðum stofnunum. Að auki eru 2 dagdvalarrými á 
dvalarheimilinu.

Niðurstöður starfshópsins
Rekstur tveggja lítilla eininga eins og 10 rúma sjúkradeildar og 18 rúma dvalarheimilis þar sem halda 
þarf uppi þjónustu 24 klst. alla daga ársins eru ekki vænlegar rekstrareiningar. Auk þess eru dvalarrými 
á undanhaldi og samkvæmt mati er ekki þörf fyrir 20 hjúkrunarrými í Stykkishólmsbæ þ.e. 7 hjá HVE og 
13 á dvalarheimilinu.
Það er samdóma álit okkar undirritaðra að með samþættingu þessarar þjónustu verði hægt að reka 
þessa starfsemi undir sama þaki og megi ná mikilli hagræðinu sem ætti að nýtast til þess að efla og 
styrkja alla starfsemina og bæta allan aðbúnað aldraðra í Stykkishólmi sem þurfa á hjúkrunarrými að 
halda.

Lagt er til að starfssemi sjúkrasviðs HVE og dvalarheimilisins verði sameinuð og verði miðað við 18 rúma 
hjúkrunarheimili þ.e. 17 hjúkrunarrými, 1 rými fyrir hvíldarinnlagnir, 4 sjúkrarými og 13 gistirými fyrir

framkvæmdir umtalsvert þar sem m.a. yrði fallið frá hugmynd um að lyfta þakinu þar sem 18 hjúkrunar- 
og fjórum sjúkrarýmum verði komið fyrir á tveimur hæðum þ.e. 2. og 3. hæð. Eftir sem áður má nýta 
hluta 4. hæðarinnar í þágu félagsstarfs og afþreyingar fyrir eldri borgara. Þá leggjum við einnig til minni 
herbergi til samræmis ný viðmið.
Við teljum mikilvægt að hafa aðkomu og inngang fyrir hjúkrunarheimilið sér þannig að ekki þurfi að fara 
í gegnum heilsugæsluna eða sjúkradeildina. Þá leggjum við áherslu á útivistasvæði við bygginguna.
Við vinnu hópsins hafa komið fram tvær hugmyndir að breytingum á fyrirliggjandi teikningum sem við 
leyfum okkur að leggja fram og fela sérfræðingum að meta.
Tillögur okkar eru:

❖  Skurð- og sprautustofa færist á 1. hæð eins og teikningar gera ráð fyrir. Fimm hjúkrunarrými 
ásamt fjórum sjúkrarýmum og bráðaherbergi verði á 2. hæð. 13 hjúkrunarrými verði á 3.hæð 
og 13 rými fyrir háls- og bakdeild verði á 4.hæð.

❖  13 hjúkrunarrými verði á 2. hæð. Skurð- og sprautustofa verði áfram á 3. hæð í óbreyttu 
húsnæði ásamt fjórum sjúkrarýmum, bráðaherbergi og fimm hjúkrunarrýmum í nýja hlutanum. 
13 rými fyrir háls og bakdeild verði á 4. hæð.

Við teljum ekki raunhæft að áætla um breytingar á húsnæðinu í smáatriðum en gerum að tillögu okkar 
að hönnuðir leggi mat á kostnað við breytingar í samræmi við tillögur og sett verði nú þegar af stað 
vinna við fullnaðar hönnun breytinga á húsnæði sjúkrahússins. Leggja verður áherslu á að fjárveitingar 
fáist til verksins á fjárlögum ársins 2015 svo Ijúka megi nauðsynlegum endurbótum og breytingum svo 
sameina megi þessar tvær stofnanir svo fljótt sem verða má.
Eins og áður kom fram þá er það samdóma álit undirritaðra að með samþættingu þessarar þjónustu 
verði hægt að koma rekstri hennar undir sama þak. Þetta teljum við mögulegt með minni tilkostnaði en 
áður var gert ráð fyrir og mikil hagræðing muni nást sem getur nýst, ekki aðeins til að bæta aðbúnað og 
þjónustu við aldraðra í Stykkishólmi, heldur einnig til að efla og styrkja starfsemina sem fyrir er og þá 
sérstaklega þjónustu við sjúklinga með háls- og bakvandamál sem og heimahjúkrun.

Mikilvægt er að taka fljótt næstu skref í að búa öldruðum íbúum í Stykkishólmi vistlegt og heimilislegt 
hjúkrunarheimili. Frekari frestun framkvæmda kemur sé afar illa og langt óvissutímabili hefur slæm 
áhrif á íbúa og þá sem starfa á þeim stofnunum sem um ræðir.

Virðingarfyllst,

Jóhanna Fjóla Jóhannsdóttir 

Lárus Ástmar Hannesson

Sturla Böðvarsson

Afrit: Anna Lilja Gunnarsdóttir ráðuneytisstjóri

